К ОПУБЛИКОВАНИЮ
КОМИ РЕСПУБЛИКАСА ЮРАЛЫСЬЛӦН
ИНДӦД
«Содтӧд дасьлун режим пыртӧм йылысь» Коми Республикаса Юралысьлӧн 2020 во рака тӧлысь 15 лунся 16 №-а Индӧдӧ вежсьӧмъяс пыртӧм йылысь
Шуа:
1. Пыртны «Содтӧд дасьлун режим пыртӧм йылысь» Коми Республикаса Юралысьлӧн 2020 во рака тӧлысь 15 лунся 16 №-а Индӧдӧ  вежсьӧмъяс содтӧд серти.
2. Тайӧ Индӧдыс вынсялӧ сійӧс официальнӧя йӧзӧдан лунсянь.
Коми Республикаса Юралысьлысь
могъяс недыр кадколастӧ збыльмӧдысь 


                    
    В. Уйба
Сыктывкар
2020 вося кӧч тӧлысь 8 лун
94 № 
Коми Республикаса Юралысьлӧн
2020 во кӧч тӧлысь 8 лунся 94 №-а Индӧд дорӧ
СОДТӦД
«Содтӧд дасьлун режим пыртӧм йылысь» Коми Республикаса Юралысьлӧн 2020 во рака тӧлысь 15 лунся 16 №-а Индӧдӧ пыртӧм
ВЕЖСЬӦМЪЯС
«Содтӧд дасьлун режим пыртӧм йылысь» Коми Республикаса Юралысьлӧн 2020 во рака тӧлысь 15 лунся 16 №-а Индӧдын:
1) содтыны татшӧм сюрӧса 20.1 пункт:
«20.1. 65 арӧса да арлыдаджык гражданалы, а сідзжӧ налы, кодъяслӧн эмӧсь хроническӧй висьӧмъяс (сьӧлӧм-сӧн висьӧмъяс, лолалан органъяслӧн висьӧмъяс, диабет), вӧзйӧны 2020 вося кӧч тӧлысь 8 лунсянь 2020 вося кӧч тӧлысь 21 лунӧдз бӧръясӧ пыртӧмӧн дугӧдчыны оланінъясысь (овланінъясысь) бокӧ ветлӧмысь.
Индӧм вӧзйӧмъясыс оз паськавны 65 арӧса да арлыдаджык страхуйтӧм йӧз вылӧ, кодъяс Карантин дырйи 65 арӧса да арлыдаджык страхуйтӧм йӧзлы уджавны вермытӧмлун йылысь листокъяс оформитан, недыр кад уджавны вермытӧмлун серти пособиеяс индан да мынтан недыр кадся правилӧяс серти, кутшӧмъясӧс вынсьӧдӧма Россия Федерацияса Веськӧдлан котырлӧн 2020 вося косму тӧлысь 1 лунся 402 №-а шуӧмӧн, (водзӧ – Недыр кадся правилӧяс) шуисны кутчысьны самоизоляция режимӧ (карантинӧ). Татшӧм случайын Недыр кадся правилӧяс серти 65 арӧса да арлыдаджык страхуйтӧм йӧзлы колӧ кутчысьны самоизоляция режимӧ (карантинӧ) 2020 вося кӧч тӧлысь 8 лунсянь 2020 вося кӧч тӧлысь 21 лунӧдз бӧръясӧ пыртӧмӧн.»;
2) 201 пунктын «201. Урчитны» кывъяс вежны «20.2. Урчитны» кывъясӧн.
